
nanu’ squ hngawan ryax sa szing rihay wayal gqasa ga, pawngan maku
maha mmawsa rgyax qu gbsuyan maku Laysa, laqi ni mama mu Hayung, ru
halan maku kmayal maha hala saku mluw isu rgyax kuw? kmal maha “ cila!
nway kya sazing patux myan! ” nanu yasa qu musa saku mluw gbsuyan mu
Laysa-Hayung musa gqmbuyang.

tayhuk sami tatak naha lga, si sami ps’ usa tmghuniq pplahan myan
gbyan, ga phapuy kgbyun myan Laysa-Hayung hya. kin-gabi sami Iga zmgal
tmucing gaygbyan la, “ glu kung isu hya ” sawn saku ni Laysa-Hayung
kung, ga wal si tbuci qu sazing hi gqasa hya. nanu musa sami squ kinwagan niya
ka pzyux balay bway na bawliq sami, syun saku niya sa rrawq cikay bbwan
kung, ga wal tay ’llaw cikay ka baqun mita kwara llyuw na ghuniq Laysa
hya, min’ aring hga, kahul kya b’ bu rgyax cyuw mqwas qu yapit ha, pawngan
maku qu qwas na yapit ga sei--x! sei--x! maha qwas niya’, ini naga zmagal
spung Iga, nyux mqwas sa ghuniq bih balay nyux myan gbyangan qgani la, sawn
kasa lga “ beyus! ” maha nyuw mwah squ nyux maku’ ki’ an la, sawn kasa Iga,
maymaw balay “ trux! trux! ” qu inlungan maku’, gi yani balay na’ pingaga
maku gmbuyang ruw!

ktan balay Iga nyuw si zhtuw balay sa glaing maku’ balay qu yapit, plagan
maku na rintu ru lpngunmaku, mita sa syax na pnilaw maku qu yapit qasa
lga, maymaw mtalah ktan smyax qu rawziq niya! ga cyux si knguciq zmangay
kung uzi hiya! ki’ a maha *“ nanu’ qu nyuw maymaw smyax gani? maymaw ini
sluwi kwara awsa gani la! ” hazi ga. ga kung uzi ga, nyuw saku tnaq zmangay
squ qiyix mingyanux balay na yapit nyuw ms’ rux sa glaing maku gani, ga
nyuw maku Ipngun hya ay!

yasa min’ aring mgyay qu rawziq niya lga, mngungu’ saku maha ppgyay
balay Iru, si mu ih1’ rawngiy qu patus mu la, “ pawng! ” maha qu patus maku
lga, si maku kzngzngiy kwara maha wayal maha nanu’ qu zyuwaw la! nanak
yaqu cyux maha “ poh! ” sa rhzyal qu mawngan maku la! talagay! maymaw
balay wal si kusa wax! qu gslig maku! nanu yan gani qu inlungan maku sa
misan saku musa gmbuyang!

